
Հարգելի՛ ընթերցող, 

Արցախի Երիտասարդ Գիտնականների և Մասնագետների Միավորման (ԱԵԳՄՄ) 

նախագիծ հանդիսացող Արցախի Էլեկտրոնային Գրադարանի կայքում տեղադրվում են 

Արցախի վերաբերյալ գիտավերլուծական, ճանաչողական և գեղարվեստական նյութեր` հայերեն, 

ռուսերեն և անգլերեն լեզուներով: Նյութերը կարող եք ներբեռնել ԱՆՎՃԱՐ:  

Էլեկտրոնային գրադարանի նյութերն այլ կայքերում տեղադրելու համար պետք է ստանալ 

ԱԵԳՄՄ-ի թույլտվությունը և նշել անհրաժեշտ տվյալները: 

Շնորհակալություն ենք հայտնում բոլոր հեղինակներին և հրատարակիչներին` աշխատանքների էլեկտրոնային տարբերակները 

կայքում տեղադրելու թույլտվության համար: 

 

Уважаемый читатель! 

На сайте Электронной библиотеки Арцаха, являющейся проектом Объединения Молодых Учёных и Специалистов Арцаха 

(ОМУСA), размещаются научно-аналитические, познавательные и художественные материалы об Арцахе на армянском, русском и 

английском языках. Материалы можете скачать БЕСПЛАТНО.  

Для того, чтобы размещать любой материал Электронной библиотеки на другом сайте, вы должны сначала получить разрешение 

ОМУСА и указать необходимые данные.  

Мы благодарим всех авторов и издателей за разрешение размещать электронные версии своих работ на этом сайте. 

 

Dear reader,  

The Union of Young Scientists and Specialists of Artsakh (UYSSA) presents its project - Artsakh E-Library website, where you can find 

and download for FREE scientific and research, cognitive and literary materials on Artsakh in Armenian, Russian and English languages.  

If re-using any material from our site you have first to get the UYSSA approval and specify the required data.  

We thank all the authors and publishers for giving permission to place the electronic versions of their works on this website. 

 

Մեր տվյալները – Наши контакты - Our contacts 
 

Site:   http://artsakhlib.am/  

E-mail:  info@artsakhlib.am  

Facebook:  https://www.facebook.com/www.artsakhlib.am/  

ВКонтакте:  https://vk.com/artsakhelibrary  

Twitter:  https://twitter.com/ArtsakhELibrary  

http://artsakhlib.am/
mailto:info@artsakhlib.am
https://www.facebook.com/www.artsakhlib.am/
https://vk.com/artsakhelibrary
https://twitter.com/ArtsakhELibrary

Հրատարակության է երաշխավորվել Երևանի պետական Համալսարանի  
գիտական խորհրդի թիվ 2/8.8 առ 29.11.2018թ. որոշմամբ 

Рекомендовано к публикации решением учѐного совета №2/8.8  
от 29.11.2018г. Ереванского государственного университета 

Recommended for publication by the Yerevan State University  

Academic Council Decision №2/8.8 of November 29, 2018 
 

  

ԽՄԲԱԳՐԱԿԱՆ ԽՈՐՀՈՒՐԴ 
Նախագահ` ԵՊՀ ռեկտոր, ՀՀ ԳԱԱ թղթակից անդամ, պատմական գիտությունների դոկտոր, պրոֆեսոր  

Արամ ՍԻՄՈՆՅԱՆ 
 

Անդամներ`  
ԱՎԱԳՅԱՆ Արծրուն, բանասիրական գիտությունների դոկտոր, պրոֆեսոր 
ԱՎԱՆԵՍՅԱՆ Հրանտ, հոգեբանական գիտությունների դոկտոր, պրոֆեսոր 
ԲԱԲԱՅԱՆ Դավիթ, պատմական գիտությունների դոկտոր, դոցենտ 
ԲԱԼԱՅԱՆ Վահրամ, պատմական գիտությունների դոկտոր, պրոֆեսոր 
ԳԱԼՍՏՅԱՆ Խաչիկ, քաղաքական գիտությունների դոկտոր, դոցենտ 
ԳՅՈՒԼԱՄԻՐՅԱՆ Ջուլիետա, մանկավարժական գիտությունների դոկտոր, պրոֆեսոր 
ԳՐՈՒԶԴԵՎ Վլադիսլավ, իրավաբանական գիտությունների դոկտոր, պրոֆեսոր (Կոստրոմա, ՌԴ) 
ԴԱՆԻԵԼՅԱՆ Գևորգ, իրավաբանական գիտությունների դոկտոր, պրոֆեսոր 
ԵՂԻԱԶԱՐՅԱՆ Արման, պատմական գիտությունների դոկտոր, դոցենտ 
ԺԵՅՄՈ Մարեկ, քաղաքական գիտությունների դոկտոր, պրոֆեսոր (Օլշտին, Լեհաստան) 
ԼԱՊԱԵՎԱ Վալենտինա, իրավաբանական գիտությունների դոկտոր, պրոֆեսոր (Մոսկվա, ՌԴ) 
ԼՈՒԽՏԵՐՀԱՆԴՏ Օտտո, իրավաբանական գիտությունների դոկտոր, պրոֆեսոր (Համբուրգ, Գերմանիա) 
ՀՈՎՍԵՓՅԱՆ Մուշեղ, բանասիրական գիտությունների դոկտոր, պրոֆեսոր 
ՂԱԶԻՆՅԱՆ Գագիկ, ՀՀ ԳԱԱ ակադեմիկոս, իրավաբանական գիտությունների դոկտոր, պրոֆեսոր,  
ՄԱՐԿՈՍՅԱՆ Աշոտ, տնտեսագիտության դոկտոր, պրոֆեսոր 
ՄԻՆԱՍՅԱՆ Էդիկ, պատմական գիտությունների դոկտոր, պրոֆեսոր 
ՆԵՐՍԻՍՅԱՆ Կարեն, տնտեսագիտության թեկնածու, դոցենտ  
ՍԱՐԳՍՅԱՆ Հայկ, տնտեսագիտության դոկտոր, պրոֆեսոր 
ՎԱՍԿՈՎ Մաքսիմ, սոցիոլոգիական գիտությունների դոկտոր, պրոֆեսոր (Դոնի Ռոստով, ՌԴ) 
ՔԵՌՅԱՆ Գարիկ, քաղաքական գիտությունների դոկտոր, պրոֆեսոր 
ՔՈՉԱՐՅԱՆ Տիգրան, քաղաքական գիտությունների դոկտոր, պրոֆեսոր 

Գլխավոր խմբագիր` իրավաբանական գիտությունների թեկնածու, դոցենտ Ավետիք ՀԱՐՈՒԹՅՈՒՆՅԱՆ 

 
Գիտական Արցախ, №1, 2018, Երևան, «ԱԵԳՄՄ» հրատ., 2018, 448 էջ: 
Scientific Artsakh, №1, 2018, Yerevan, «UYSSA» publ., 2018, 448 pages. 

Научный Арцах, №1, 2018, Ереван, Изд. «ОМУСА», 2018, 448 страниц. 

 
«Գիտական Արցախ» պարբերականի 1-ին համարում տեղ են գտել հայկական արդի հիմնախնդիրներից մեկի` 

պետականության վերաբերյալ Հայաստանը, Արցախը, Ամերիկայի Միացյալ Նահանգները, Գերմանիան, Լեհաստանը և 
Բելառուսը ներկայացնող հեղինակների գիտական աշխատանքները: 

Գիտական պարբերականում զետեղված են նաև Արցախի երիտասարդ գիտնականների և մասնագետների 
միավորման ու Երևանի պետական համալսարանի կողմից 2018թ. սեպտեմբերի 13-16-ը Ստեփանակերտում համատեղ 
կազմակերպված «Հայոց պետականության անցյալը, ներկան ու ապագան» 3-րդ միջազգային երիտասարդական 
գիտաժողովի լավագույն գիտական հոդվածները: 

 

The first issue of «Scientific Artsakh» journal comprises the scientific works of authors from Armenia, Artsakh, the United 

States of America, Germany, Poland and Belarus on one of the most urgent problems for Armenians – the statehood. The publication 

also contains the best scientific articles of the 3rd international youth scientific conference «The past, present and future of the Armenian 

statehood», jointly organized by the Union of Young Scientists and Specialists of Artsakh and Yerevan State University on September 

13-16, 2018 in Stepanakert. 
 

В первом номере журнала «Научный Арцах» нашли место научные работы авторов из Армении, Арцаха, 

Соединенных Штатов Америки, Германии, Польши и Беларуси по одной из актуальных для  армян проблем –  

государственности. 

В издании размещены также лучшие научные статьи 3-ей международной молодежной научной конференции 

«Прошлое, настоящее и будущее Армянской государственности», совместно организованной Объединением молодых учѐных 

и специалистов Арцаха и Ереванским государственным университетом 13-16 сентября 2018 года в Степанакерте.    

 
 

ISSN 2579-2652                                             © Արցախի Երիտասարդ Գիտնականների և  

Մասնագետների Միավորում (ԱԵԳՄՄ), 2018  

МАРКОСЯН Ашот, доктор экономических наук, профессор 
МИНАСЯН Эдик, доктор исторических наук, профессор 

Главный редактор: кандидат юридических наук, доцент Аветик АРУТЮНЯН 

 
 

Տպագրվում է ՀՀ սպորտի և երիտասարդության հարցերի նախարարության աջակցությամբ 
Is published with the support of the Ministry of Sport and Youth Affairs of the Republic of Armenia 

Публикуется при поддержке Министерства спорта и по делам молодежи Республики Армения 

ԿԱՌԱՎԱՐՈՂ ԸՆՏՐԱՆՈՒ ՊԱՏԱՍԽԱՆԱՏՎՈՒԹՅՈՒՆԸ ԵՐԻՏԱՍԱՐԴՈՒԹՅԱՆ 
ՔԱՂԱՔԱԿԱՆ ՍՈՑԻԱԼԱԿԱՆԱՑՄԱՆ ԳՈՐԾԸՆԹԱՑՈՒՄ 

 
ԼԻԼԻԹ ՉԻՉՈՅԱՆ 

 
Ժողովրդավարական անցումից համախմբում գործընթացում գտնվող 

հասարակությունները առկա մարտահրավերներին պատասխանելու համար պետք է 
ձևավորեն նոր որակի ընտրանի: Այն պատասխանատու է անցումից համախմբում 
գործընթացում ժողովրդավարության որակի բարձրացման քաղաքականություն 
իրականացնելու համար: Այդ համատեքստում երիտասարդության քաղաքական 
սոցիալականացման հիմնխնդիրը ՀՀ-ում արդիական է, քանի որ հնարավորություն է 
տալիս դաստիարակելու քաղաքականապես կրթված և պետականամետ 
մտածողությամբ երիտասարդություն: Անհրաժեշտ է զուգամիտել ազատական և 
ազգային արժեքները, որն էլ հնարավորություն կտա բարձրացնելու պետական 
կառավարման արդյունավետությունը:  

Քաղաքական սոցիալականացման գործընթացը մեկնաբանվում է տարբեր 
կերպ: Այդ մեկնաբանությունները համախմբելով՝ կարելի է եզրակացնել, որ 
քաղաքական սոցիալականացումը մարդկանց կողմից քաղաքական մշակույթի 
նորմերի և ավանդույթների յուրացումն է, մարդկանց ներգրավվածությունը 
քաղաքական գործընթացներում

1:
 

Քաղաքական սոցիալականացման գործընթացում ապահովվում է 
քաղաքական արժեքների շարունակականությունը, ինչն էլ անհրաժեշտ է, որպեսզի 
անհատը դառնա քաղաքացի: Այս համատեքստում կարևոր է քաղաքական մշակույթի 
արժեքաբանության պահպանումը և փոխանցումը սերունդներին: Եթե չի կտրվում 
կապը անցյալի հետ, ապա հասարակությունը գործում է որպես մեկ ամբողջություն: 
Միայն այս դեպքում է ապահովվում հասարակության, քաղաքական համակարգի, 
քաղաքացիական հասարակության բնականոն արդիականացումը: 

Քաղաքական սոցիալականացման գործընթացում կարևոր են անհատի 
քաղաքական հայացքների և քաղաքական վարքագծի վրա ազդող 
իրադարձությունները, ինստիտուտներն ու գործակալները: Դրանք հիմնականում 
բաժանվում են երկու խմբի` քաղաքական (քաղաքական ինստիտուտներ, 
քաղաքական իրադարձություններ, քաղաքական կազմակերպություններ և այլն) և ոչ 
քաղաքական (ընտանիք, դպրոց, աշխատանք, եկեղեցի, մշակույթ և այլն): Ըստ Ֆ. 
Վոսբյորնի` քաղաքական սոցիալականացման այս երկու մոդելները պետք է 
դիտարկել որպես միմյանց փոխլրացնող

2
: Այս համատեքստում Ֆ. Վոսբյորնն 

առաջարկում է քաղաքական սոցիալականացման ինտերակտիվ մոդելը, որտեղ 
անհատի կյանքի փուլերը (մանկություն, պատանեկություն, հասուն տարիք) և 
սոցիալականացման գործակալները (ընտանիք, դպրոց, աշխատանք, եկեղեցի, 
մշակույթ, ԶԼՄ և այլն) փոխլրացնում են միմյանց և փոխգործակցում միմյանց հետ: 

Ամերիկացի հետազոտող Վ.Սապիրոն քաղաքական սոցիալականացման 
գործընթացում կարևորում և առանձնացնում է հասարակության մեջ քաղաքական 
կողմնորոշումների և հմտությունների ձևավորման հիմնախնդիրը

3
:  

Ըստ արևմտյան հետազոտող Մ.Հուգի՝ քաղաքական սոցիալականացման 
արդյունավետությունը պայմանավորված է սերնդափոխության գործընթացով: 

                                                           
1
 Щеглов, И.А. Проблемы отечественных разработок политической социализации /И.А. Щеглов //Социально-гуманитарные 

знания. -2011. -№ 1.с. 85-93 
2
 Wasburn Ph.A life Course Model of Political Socialization. Politics and Individual. 1994, Vol. 4, M 2  p. 1-26 

3
 Sapiro V. Not Your Parents Political Socialization: Introduction for a New Generation. Annual Review of Political Science, vol. 7, 2004,  

p. 5 

Վերջինս այս գործընթացում կարևորում է երիտասարդների դերը՝ որպես 
քաղաքական դիրքորոշումների և վարքագծի նորմերը կրողների և հիմնական 
դերակատարի: Մ. Հուգի համոզմամբ՝ սերնդափոխությունը սոցիալ-քաղաքական 
փոփոխությունների հիմնաքարն է, որը պետք է հաշվի առնի քաղաքական 
ինստիտուտների դիրքորոշումները: Եթե ժողովրդավարության պայմաններում 
հասարակության համար որևէ սպառնալիք է ստեղծում, ապա երիտասարդներն 
առաջիններից են, որ նկատում են այդ վտանգը

1
: 

Երիտասարդների քաղաքական սոցիալականացումը կարող է ընթանալ երկու 
ճանապարհով՝ քաղաքական գործունեության և քաղաքացիական մասնակցության: 
Քաղաքական գործունեությունը ենթադրում է մասնակցություն քաղաքական 
ինստիտուտների գործունեությանը, ինչպես օրինակ` քվեարկություն, թեկնածության 
առաջադրում, ընտրարշավ, հանրահավաք, անդամակցություն կուսակցությանը, 
քաղաքական բանավեճեր և այլն: Երիտասարդի՝ որպես քաղաքացի-սուբյեկտի 
քաղաքական գործունեությունը կապված է պարտավորությունների կատարման, 
որոշակի նորմերի պահպանման, իրավունքների իրագործման ձևական 
պարտականությունների հետ: Այն ենթադրում է նաև քաղաքական փոխադարձ 
հանդուրժողականություն: Քաղաքական սոցիալականացման այս ձևը ենթադրում է 
սահմանափակ քաղաքական մասնակցություն` հիմնված միայն սահմանված 
համապատասխան չափորոշիչների վրա, որոնք համահունչ են գործող քաղաքական 
կարգին

2
:  

Քաղաքական սոցիալականացման գործում, որպես քաղաքացիական 
գիտակցության ձևավորման աղբյուր, մեծ է սոցիալականացման գործակալների 
դերը, որոնք ժամանակի ընթացքում փոփոխվում և զինվում են նոր՝ առավել 
արդյունավետ միջոցներով: Քաղաքական սոցիալականացման գործակալությունների 
թիվն արագ աճում է, հատկապես համացանցի օգնությամբ, սակայն երիտասարդների 
քաղաքական սոցիալականացման կարևորագույն դերակատարը և հիմնական 
պատասխանատուն կառավարող ընտրանին է: 

Արդի կերպափոխումների պայմաններում կարևոր է կառավարող ընտրանու 
աջակցությունը երիտասարդներին՝ կրթության, դաստիարակության և զարգացման 
ապահովման գործում, հատկապես նրանց սոցիալական կայացման փուլում, 
հասարակական-մասնագիտական գործունեության, հասարակական, 
քաղաքացիական նախաձեռնությունների, իրենց իրավունքներն ու 
պարտականությունները իրականացնելու գործընթացներում ներգրավվելու 
ընթացքում: Երիտասարդության ու պետության միջև հարաբերությունները 
առավելագույնս կարգավորելու նպատակով, որպես պետության ներքին 
քաղաքականության բաղադրիչ, կառավարող ընտրանու կողմից մշակվում և 
իրականացվում է երիտասարդական պետական քաղաքականություն: 

Հասարակության և քաղաքական համակարգի արդիականացման ներկա 

գործընթացներում տեղի ունեցող սոցիալ- տնտեսական, քաղաքական 

կերպափոխումները նոր մարտահրավերների առջև են կանգնեցնում 

երիտասարդությանը, որոնց հավասարարժեք պատասխան կարող է տալ միայն իր 

երկրի ապագայով մտահոգված, կրթված, մրցունակ, ֆիզիկապես և հոգեպես առողջ 

և սոցիալ-քաղաքականապես պատասխանատու երիտասարդությունը: Կառավարող 

ընտրանու կարևորագույն խնդիրն է երիտասարդական պետական 

                                                           
1
Hooghe M. Political Socialization and the Future of Politics. Acta Politica, Leuven, 2004,   p. 331-334 

2
 Owen D. Political Socialization in the Twenty-first Century. Paper presented for presentation at ―The Future of Civic Education in the 

21st Century‖ conference cosponsored by the Center for Civic Education and the Bundeszentrale fur politische Bildung, James Madison‘s 
Montpelier, September 21-26, 2008, Dalton, Russell J.The Good Citizen. How a Younger Generation Is Reshaping American Politics, 

CQ Press., Washington D.C., 2008 

քաղաքականությունը համապատասխանեցնել ժամանակի պահանջներին՝ նկատի 

ունենալով, որ երիտասարդությունը հզոր պետության կայացման գլխավոր շարժիչ 

ուժն է:  

Կառավարող ընտրանին երիտասարդական պետական քաղաքականության 

միջոցով ապահովում է երիտասարդների քաղաքական սոցիալականացումը՝ 

առաջնորդվելով հասարակական-քաղաքական, սոցիալ-տնտեսական, մշակութային 

կյանքին երիտասարդների մասնակցությունը խթանելու սկզբունքներով
1
:  

Երիտասարդության քաղաքական սոցիալականացման կարևորագույն 

բաղադրիչը քաղաքացիական մասնակցությունն է: Քաղաքացիների մասնակցության 

մակարդակը չափվում է տարբեր կառույցներում նրանց ներգրավվածության ու 

մասնակցության չափով:  

2016 թվականին «Ֆրիդրիխ Էբերտ» հիմնադրամի հայաստանյան 

մասնաճյուղի կողմից իրականացված հետազոտության արդյունքների համաձայն՝ ՀՀ-

ում հարցմանը մասնակցած երիտասարդների 77,1%-ը հետաքրքրված է 

Հայաստանում տեղի ունեցող քաղաքական իրադարձություններով, սակայն նրանց 

զգալի մասը (26,4%) չի պատրաստվում մասնակցել ընտրություններին: Բավական 

ցածր է երիտասարդների մասնակցությունը ընտրովի քաղաքական մարմինների 

կողմից քաղաքականության մշակման գործընթացներում, իսկ 51,7%-ն 

ընդհանրապես չի վստահում իշխող քաղաքական ուժերին
2
: Քաղաքացիական 

ծառայության համակարգում ընդգրկված երիտասարդների թիվը 2016թ. հունվարի 1-

ի դրությամբ կազմում է՝ կրտսեր պաշտոններ՝ 354 երիտասարդ, առաջատար 

պաշտոններ՝ 331, գլխավոր պաշտոններ՝ 183, բարձրագույն պաշտոններ՝ 23:  

Այս համատեքստում քաղաքական սոցիալականացման գործընթացում 

երիտասարդության քաղաքական մասնակցության մակարդը խիստ մտահոգիչ է: 

Կերպափոխվող հասարակություններում հատկապես խնդրահարույց է 

երիտասարդների վստահությունը իշխանության հանդեպ:  

Հետաքրքրական է մեկ այլ հետազոտություն ևս, որը կատարվել է 2012 թ. ՀՀ 

սպորտի և երիտասարդության հարցերի նախարարության և ՄԱԿ-ի Զարգացման 

ծրագրի Հայաստանի գրասենյակի հետ համատեղ: Այս հետազոտությունը 

բացահայտում է Հայաստանի երիտասարդների ձգտումներն ու ակնկալիքները: 

Մասնավորապես, պետության հետ ինքնանույնականացման առումով որոշակի 

տվյալներ են ստացվել նաև քանակական հետազոտության շրջանակում: Գնահատվել 

են երիտասարդների՝ ՀՀ քաղաքացի և հայ լինելու վերաբերյալ դիրքորոշումները: 

Ըստ հետազոտության՝ ՀՀ երիտասարդները մեծ մասամբ հպարտության զգացում 

ունեն հայ և ՀՀ քաղաքացի լինելու համար4 (Աղյուսակ 1): 

 
 

                                                           
1
 ՀՀ երիտասարդական պետական քաղաքականության հայեցակարգ, ՀՀ կառավարության 2014թ. դեկտեմբերի 25-ի N 

54 արձանագրային որոշում, http://www.msy.am/files/post/1426864819-hayecakarg.pdf 
2
 Անկախության սերունդ, հետազոտություն երիտասարդության շրջանում, «Ֆրիդրիխ Էբերտ» հիմնադրամի 

հայաստանյան մասնաճյուղ, Երևան, 2016թ. , էջ 52-55 
3
 http://www.csc.am/documents/statistics/11.pdf  

4
 Ղազարյան Դ., Հայաստանի երիտասարդների ձգտումները և ակնկալիքները: Զեկույց / Դ. Ղազարյան, Եր.: ՀՀ 

սպորտի և երիտասարդության հարցերի նախարարություն, ՄԱԿ-ի Զարգացման ծրագրի Հայաստանի գրասենյակ, 

2012, Էջ 84-90 

Աղյուսակ 1. ՀՀ քաղաքացի և հայ լինելու վերաբերյալ դիրքորոշումները 

 
 

Ինչպես երևում է աղյուսակում ներկայացված գնահատականներից, 
երիտասարդներն առավել հպարտ են իրենց ազգային պատկանելիությամբ (3,76), 
քան քաղաքացիությամբ (3,62), թեև նշված 2 գնահատականներն էլ բավականին 
բարձր են: 

Ամփոփելով փաստենք, որ երիտասարդների քաղաքական ընկալումները 
մեծապես պայմանավորում են ամբողջ հասարակության համախմբման գործընթացի 
արդյունավետությունը: Արդիականացման գործընթացը կախված է երիտասարդների 
քաղաքական սոցիալականացման գործընթացի բնույթից, քանի որ այսօրվա 
երիտասարդները վաղվա կառավարող ընտրանու մաս են կազմելու և մասնակցելու 
են քաղաքական որոշումների ընդունմանն ու իրականացման գործընթացներին: Այս 
ամենը կանխորոշում է երկրի կերպափոխման վեկտորի ուղղությունը, իսկ 
կառավարող ընտրանին պատասխանատու է երիտասարդության քաղաքական 
սոցիալականացման գործընթացի բնականոնությունն ապահովեու համար: 

 
 

Լիլիթ Չիչոյան 
ԿԱՌԱՎԱՐՈՂ ԸՆՏՐԱՆՈՒ ՊԱՏԱՍԽԱՆԱՏՎՈՒԹՅՈՒՆԸ ԵՐԻՏԱՍԱՐԴՈՒԹՅԱՆ 

ՔԱՂԱՔԱԿԱՆ ՍՈՑԻԱԼԱԿԱՆԱՑՄԱՆ ԳՈՐԾԸՆԹԱՑՈՒՄ 
 
Բանալի բառեր` ընտրանի, քաղաքական սոցիալականացում, 

երիտասարդություն, քաղաքական մասնակցություն 
 

Քաղաքական սոցիալականացման հիմնախնդիրները սերտ առնչություններ 
ունեն նոր ընտրանիների ձևավորման, զարգացման և պատասխանատվության 
ընդարձակման հետ: Քաղաքական ժամանակի փոփոխությունը ենթադրում է նոր 
սերնդի ընտրանիներ, որոնք իրենց գործունեությամբ հակված են համադրելու 
խմբային, անհատական, հանրային, ազգային շահերը՝ նոր որակի բարձրացնելով 
պետության իմիջը: Հոդվածում ներկայացված է երիտասարդության քաղաքական 
սոցիալականացումը, ինչը նպաստում է նոր սերնդի ընտրանու հավաքագրման 
ժամանակ կառավարող ընտրանու պատասխանատվության բարձրացմանը: 

Lilit Chichoyan 

THE RESPONSIBILITY OF RULING ELITE IN THE PROCESS OF YOUTH 

POLITICAL SOCIALIZATION 

 

Key words: elites, political socialization, youth, political participation, responsibility 

 

The problems of political socialization are closely connected with the formation and 

development of new elites and extension of their responsibility. Transformation of political time raise the 

necessity of development of a new generation elites, who harmonize group, individual, public, national 

interests for raising the quality of the state image. 

In this regard this article researches the issues of political socialization of youth. The article leads 

to the development of a new generation elites. 

 

 

 

Лилит Чичоян 

ОТВЕТСТВЕННОСТЬ ПРАВЯЩЕЙ ЭЛИТЫ В ПРОЦЕССЕ  

ПОЛИТИЧЕСКОЙ СОЦИАЛИЗАЦИИ МОЛОДЕЖИ 

 

Ключевые слова: элиты, политическая социализация, молодежь, политическое 

участие, ответственность 

 

Проблемы политической социализации тесно связаны с формированием нового 

поколения элит и расширением их ответственности. Изменения политического времени 

выдвигают необходимость развития элит нового поколения, которые гармонизируют 

групповые, индивидуальные, общественные, национальные интересы для повышения имиджа 

государства.  

В этой связи в статье обосновывается необходимость политической социализации 

молодежи как фактора формирования нового поколения полиархической элиты. 

